
SUĠĠERIMENTI 

Il-Kumitat għall-Affarijiet Barranin jistieden lill-Kumitat għat-Trasport u t-Turiżmu, bħala l-

kumitat responsabbli, sabiex jinkorpora s-suġġerimenti li ġejjin fil-mozzjoni għal riżoluzzjoni 

tiegħu: 

1. Jafferma mill-ġdid li l-użu sikur, effiċjenti u flessibbli tal-ispazju tal-ajru jista’ jinkiseb 

biss permezz ta’ kooperazzjoni u koordinazzjoni mill-qrib bejn l-utenti ċivili u militari tal-

ispazju tal-ajru; 

2. Jirrispetta b'mod sħiħ is-sovranità u l-prerogattivi nazzjonali tal-Istati Membri fir-rigward 

tal-Ġestjoni tat-Traffiku tal-Ajru (ATM) b'rabta ma' operazzjonijiet u taħriġ ta' inġenji tal-

ajru militari u inġenji tal-ajru oħrajn statali; jinnota li l-impenn tal-Istati Membri biex 

jiżguraw li l-kunċett tal-użu flessibbli tal-ispazju tal-ajru1 jkun applikat b'mod sħiħ u 

uniformi u jirrikonoxxi l-ħtieġa li jiġu appoġġati l-isforzi tagħhom għal dan l-iskop; 

jenfasizza l-fatt li l-inġenji tal-ajru statali jinkludu, minbarra l-avjazzjoni militari, dawk 

fuq missjonijiet tal-pulizija, tal-pumpieri, tal-gwardja kostali, tad-dwana, tal-protezzjoni 

ċivili u oħrajn, li b'hekk jiġbru firxa wiesgħa ta' attivitajiet ta' sigurtà u ta' ġestjoni ta' 

kriżijiet fl-ambitu tal-operazzjonijiet tagħhom; 

3. Jisħaq li l-komunità militari hija attur prinċipali fil-kuntest tal-Ajru Uniku Ewropew (SES) 

u għandha tiġi involuta b'mod sħiħ fil-livelli kollha u minn stadju bikri ħafna; jirrikonoxxi 

l-progress magħmul fl-implimentazzjoni tal-leġiżlazzjoni tas-SES u jħeġġeġ lill-Istati 

Membri jħaffu l-isforzi tagħhom sabiex jiksbu l-koordinazzjoni min-naħa militari; filwaqt 

li jirrikonoxxi l-ispeċifiċitajiet nazzjonali tar-relazzjonijiet ċivili-militari, jistieden lill-

Istati Membri sabiex jiffukaw fuq it-tisħiħ tal-kooperazzjoni ċivili-militari u l-

interoperabbiltà, u sabiex japplikaw l-aħjar prattiki f’dak il-qasam; 

4. Jinnota li, filwaqt li l-kompetenza militari u ċivili-militari hija preżenti f’livelli differenti 

fi ħdan id-diversi istituzzjonijiet interessati bħall-Kumitat għall-Ajru Uniku, 

EUROCONTROL u l-Impriża Konġunta tas-SESAR, xorta għad hemm il-ħtieġa għal 

analiżi koordinata u komprensiva tal-implikazzjonijiet tas-SES/SESAR għall-militar; 

jinnota l-bżonn tal-inklużjoni tal-Kumitat Militari tal-Unjoni Ewropea (EUMC) f’dan il-

proċess, peress li dan jiżgura li l-kapijiet tad-difiża jkunu infurmati adegwatament; 

5. Jirrikonoxxi, f’dan ir-rigward, ir-rwoli naturali tal-Aġenzija Ewropea għad-Difiża (EDA) 

bħala pont bejn il-komunità tad-difiża u l-Kummissjoni u bħala faċilitatur bejn il-partijiet 

interessati tal-militar; huwa favur it-tisħiħ tar-rwol tal-EDA fil-bini ta' kuxjenza politika, 

in-netwerking, l-assistenza fil-fażi tal-implimentazzjoni tas-SESAR u l-appoġġ lill-Istati 

Membri fl-analiżi finanzjarja u operattiva tar-riskji; jinnota li l-EDA hija f’pożizzjoni 

tajba biex tikkontribwixxi għall-isfidi futuri tas-SES, pereżempju fil-qasam tat-tagħmir u 

t-taħriġ; jilqa’ d-deċiżjoni tal-Istati Membri li jinvolvu lill-Persunal Militari tal-UE 

(EUMS) fl-appoġġ lill-EDA b’rabta mas-SESAR; jilqa’ l-istabbiliment tal-Forum għall-

Implimentazzjoni Militari tas-SES/SESAR iffaċilitat mill-EDA u jinkoraġġixxi l-

                                                 
1 Dikjarazzjoni mill-Istati Membri dwar il-kwistjonijiet militari marbutin mal-Ajru Uniku Ewropew tal-10 ta' 

Marzu 2004, 

ĠU L 96, 31.3.2004, p. 9. 

kontinwazzjoni effettiva ulterjuri tiegħu, peress li huwa għandu l-mertu kbir li ġabar l-

atturi rilevanti kollha fil-komunità tad-difiża madwar il-mejda; jenfasizza li l-

kooperazzjoni man-NATO hija indispensabbli u jilqa’ l-iżviluppi kontinwi f’dan ir-

rigward; 

6. Jitlob valutazzjoni urġenti u fid-dettall tal-impatt tal-leġiżlazzjoni tas-SES fuq l-avjazzjoni 

militari, li tqis ukoll ir-riskji finanzjarji u operattivi marbutin magħha u l-kostijiet tad-

dewmien jew tan-nuqqas ta' sinkronizzazzjoni, u jinnota x-xogħol preliminari tal-EDA 

f’dan il-qasam; jiddispjaċih li r-rapport ta' analiżi tar-riskji ta' livell għoli rigward l-impatt 

tas-SES dam aktar milli mistenni biex isir u jistieden lill-EDA u lill-ministeri tad-difiża 

jikkonkluduh malajr kemm jista' jkun; jitlob lill-EDA tinforma lill-Parlament dwar l-eżitu 

tiegħu; jenfasizza l-piż finanzjarju sinifikanti previst għall-militar f'termini ta' investimenti 

għall-implimentazzjoni tas-SESAR mill-utenti tal-ispazju tal-ajru, l-operaturi tal-ajruporti 

u l-provvedituri ta' servizz tan-navigazzjoni bl-ajru (ANSPs); iħeġġeġ lill-Kummissjoni 

sabiex tinvolvi b’mod sħiħ lill-EDA f’valutazzjonijiet ex ante futuri tal-leġiżlazzjoni u l-

azzjonijiet tal-Unjoni li għandhom impatt fuq il-kapaċitajiet militari jew li huma inklużi 

fil-qasam tad-difiża u biex tinforma lill-Parlament dwar dan; 

7. Jinsisti li, minkejja l-investiment kbir meħtieġ, hemm numru ta’ benefiċċji importanti u 

tanġibbli li joħorġu mill-armonizzazzjoni, inklużi l-ottimizzazzjoni tat-titjiriet, l-effiċjenza 

tal-fjuwil, it-tnaqqis tal-istorbju, tat-tniġġis tal-arja u tat-tibdil fil-klima u l-użu flessibbli u 

sikur ta’ ajru inqas frammentat; jenfasizza l-effiċjenza li tinkiseb b’koordinazzjoni ċivili-

militari akbar, peress li l-użu ta’ infrastruttura konġunta tirriżulta fi tnaqqis tal-ispejjeż; 

jenfasizza li interoperabbiltà msaħħa bejn l-Istati Membri u l-kisba tal-Blokok tal-Ispazju 

tal-Ajru Funzjonali (FABs) tipproduċi wkoll benefiċċji f’termini ta’ operazzjonijiet 

transkonfinali; 

8. Jinnota li l-fażi kritika tal-implimentazzjoni qed toqrob u għandha tiġi indirizzata b’mod 

f’waqtu, sinkronizzat u koordinat; jenfasizza li l-akbar sfida għall-militar huwa l-

finanzjament tal-implimentazzjoni u l-investiment bikri f'teknoloġija ġdida; jiġbed l-

attenzjoni għall-fatt li għandhom jinstabu malajr il-metodi u l-mezzi sabiex tiġi indirizzata 

din l-isfida; jitlob lill-EDA u lill-Kummissjoni biex jgħinu lill-Istati Membri biex itejbu l-

inġenji tal-ajru statali tagħhom li ma jkunux manifatturati fl-UE u biex fl-istess ħin 

jiżguraw standards għoljin ta’ protezzjoni tat-teknoloġiji ewlenin abilitanti u tal-

kompetenza tal-industriji tal-UE; jitlob approvazzjoni tat-tip, kull fejn dan ikun possibbli, 

għal teknoloġiji militari li diġà jeżistu li jissodisfaw ir-rekwiżiti tas-SES, peress illi dan 

jiġġenera ffrankar kbir għall-ministeri tad-difiża; jitlob lill-Kummissjoni biex issib mezzi 

biex tiffinanzja direttament jew tikkofinanzja mill-baġit tal-UE proġetti li jkollhom impatt 

fuq l-avjazzjoni militari f’dan ir-rigward sabiex tiggarantixxi l-implimentazzjoni f’waqtha 

tas-SESAR mill-militar. 

